
Enformaziuns y Comunicaziuns

Prozesciuns: Dër bel iolan y Dio s’al pàii a dötes y düć chi co à fat en sorvisc ples 
prozesciuns d’Les Antlês y Cör de Gejù.

Grup de oraziun: Al vën lascé alessëi che le grup de oraziun y spiritualité con signor 
Sepl Granruaz jarà endô ennant da d’altonn.

Scolari: En dédôlönesc ai 16 de jügn ales 8.00 da doman saràl la mëssa de conclujiun dal 
ann de scora. Te cösta ocajiun gnaràl inće premié i 6 scolari co à fat i dessëns chiris fora 
por la medaia dai ministronć, y mostré le dessën co gnarà realisé söla medaia.

Jogn/1: Dai 25 de messé ai 4 d’agost vëgnel fat la marcia francescana da Montone ćina 
Assisi. Chisc dis è caraterisês da de beliscimes contrades, sté adöm te grup y partì 
esperionzes desvalies, tomp por se enstësc, vire la sciomplité y la bela compagnia, perié 
deboriada. An jarà endöt 6 dis - za. 5-6 ores al dé - y an dorm te scores, convonć o sot al 
cì sarënch. Le cost è de 280,00€. Tó pert pò jones y jogn da 16 a 40 agn. Enformaziuns 
ciafun pa pater Ulrich tal convont dai franzescagn a Porsenù (ulrich.rauch@franziskaner.
at o 0472/836325) o pa Renate Valentini (renate@valentini.cc).

Jogn/2: Le grup dai jogn d’Al Plan SKJ organisëia da jì al parch dal’ega Canevaworld, ai 
20 de jügn. Tó pert pò i jogn dai 16 agn ensö. Por enformaziuns y prenotaziuns cherdé 
sö Gabriel da Pederü al 349/4657549, anter i 18 de jügn.

Iolan: La Scora Elementara d’Al Plan rengrazia por les spënores co è gnüdes fates en 
gaujiun dal proiet da salté ”Laufwunder”, olache scolari y geniturs è saltês por en bun fin. 
Al è gnü trat ete y dé ennant la bela soma de 3.014,12€.

Avis: Le Patronat dal sindacat Sgb Cisl vën te Raiun Sozial a Picolin por ti pité ala jont 
la poscibilité da lascé fá la EEVE/DURP che an adora por deplü sorts de domandes por 
contribuć y alisiraziuns. La porsona de referimont è da ciafé vigne dédôlönesc dales 15:00 
ales 17:00 tla 3. alzada dal Raiun Sozial a Picolin. Al ne vá nia debojügn d’en terminn.

Festa dal Sacher Cör de Gejù, ann B, ai 14.06.15 - nr. 29

E-Mail: ploaniaalplan@gmail.com - Radio de Ploania: 93,00 MhZ
Telefônn y fax de calogna 0474/501006

Dal Vagnele do San Jan 19, 31 - 37
31Deach’al ea la vëia dla festa y i corps ne dea nia resté dertan le sàbat söla crusc, à i 

iüdes perié Pilato, ch’al ti gness rot les iames ai cruzifijês y tut jö söes salmes, deache 
cösc sàbat ea en gran santù. 32Ensciö èl gnü i soldas y ti à rot les iames al pröm, spo al 
ater co ea gnü motü söla crusc con ël. 33Canch’ai ea roês da Gejù y â odü ch’al ea belo 
mort, ne ti ài nia rot les iames, 34mo önn dai soldas ti à fićé la lanza tal piet y atira èl 
rogherü fora sanch y ega. Parora dal Signur. - Lalt a té, Gejù Crist!

Y atira èl rogherü fora sanch y ega!

Tles ultimes edemes y tai ultimi mënsc ànse aldì d’en gröm de demostraziuns co s’ojea 
cuntra cosses y soradöt porsones. Canche i cristiagn và en Les Antlês y le Cör de Gejù 
con le corp de Crist fora por les strades, ”desmostrai” inće. Ai fej na desmostraziun POR 
valch: por l’amur - a dötes les porsones. Degügn ne vën slüć fora. Le corp de Crist, pa 
chël che düć nos aldiun, ne conësc nia fosch o blanch, al ne ćiara nia da olache zacai vën 
o tan vedl che al è. L’Eucaristia è le sacramont dla Comunité - à dit Papa Francësch - en 
sacramont che la jont de fede festejëia deboriada con Chël Bel Dio y con les porsones.

La comunité d’Al Plan ti aoda
döt le bun, sanité y benedisciun ai geniturs
Roman Mutschlechner y Karin Alfarei

por le Bato de picia LARA.

En Sacramont
de Comunité



10.00:	 		S.	M.	a	La	Pli	(fin	dla	scora)	
Scora 


